
COFNODION CYFARFOD Y CYNGOR SIR A GYNHALIWYD YN SIAMBR Y 
CYNGOR, NEUADD Y SIR, LLANDRINDOD DDYDD GWENER, 20 RHAGFYR 2019  

 
YN BRESENNOL 
Y Cynghorydd Sir B Baynham (Cadeirydd) 
 
Y Cynghorwyr Sir MC Alexander, M Barnes, J Berriman, G Breeze, J Charlton, 
K W Curry, A W Davies, B Davies, D E Davies, P Davies, M J Dorrance, E Durrant, 
D O Evans, J Evans, L George, M R Harris, S M Hayes, H Hulme, A Jenner, 
E A Jones, E Jones, J R Jones, E M Jones, D Jones-Poston, F H Jump, H Lewis, 
K Lewis, MC Mackenzie, I McIntosh, S McNicholas, DW Meredith, G Morgan, 
R Powell, WD Powell, D R Price, P C Pritchard, J Pugh, G W Ratcliffe, L Rijnenberg, 
L Roberts, P Roberts, K M Roberts-Jones, D Selby, K S Silk, L Skilton, D A Thomas, 
R G Thomas, T J Van-Rees, E Vaughan, M Weale, A Williams, G I S Williams, 
D H Williams, J M Williams ac R Williams 
 
Ar ran y Cyngor mynegodd y Cadeirydd gydymdeimlad â theuluoedd dau aelod staff a 
fu’n gweithio i'r Cyngor am amser maith, Jill Ramwell a Paul Jones, a fu farw yn 
ddiweddar.  
 
Croesawodd y cadeirydd y Cynghorwyr Sir Jake Berriman, Liz Rijnenberg a Les 
Skilton i'w cyfarfod cyntaf o'r Cyngor.  
 

1.  YMDDIHEURIADAU  

 
Derbyniwyd ymddiheuriadau am absenoldeb gan y Cynghorwyr Sir L V Corfield, 
S C Davies, L Fitzpatrick, J Gibson-Watt, D R Jones, G Jones, M J Jones, K 
Laurie-Parry, P E Lewis, C Mills, J G Morris, D Rowlands, J Wilkinson, J Williams 
ac S L Williams. 

 
 

2.  DATGANIADAU O FUDDIANT  

 
Ni chafwyd unrhyw ddatganiadau o fuddiant.  

 
 

3.  YSGOL BABANOD LADYWELL GREEN AC YSGOL PLANT IAU G.S. 
HAFREN   

 
Esboniodd Pennaeth y Gwasanaethau Cyfreithiol a Democrataidd y byddai’r 
penderfyniad i gau Ysgol Babanod Ladywell Green ac Ysgol Plant Iau GS Hafren 
a sefydlu ysgol gynradd cyfrwng Saesneg newydd ar gyfer disgyblion 4-11 oed 
ar y safleoedd presennol yn cael ei wneud gan y Cabinet gan ystyried unrhyw 
sylwadau a wneir gan y Cyngor.  

 
Derbyniodd y Cyngor fanylion yr ymgynghori a gynhaliwyd rhwng 26 Medi a 7 
Tachwedd. O'r 16 ymateb a dderbyniwyd, roedd 10 wedi bod o blaid y cynnig.  
Atebodd yr Aelod Portffolio dros faterion Addysg a'r Uwch Reolwr - 
Gwasanaethau Addysg gwestiynau gan yr Aelodau.  

 
Gofynnodd y Cynghorydd Phil Pritchard am sicrwydd na fyddai’r ysgol newydd 
yn cael ei rhoi i unrhyw glybiau fel y digwyddodd yn y Trallwng unwaith y byddai 

penderfyniad wedi’i wneud. Cadarnhawyd mai'r cynnig oedd sefydlu ysgol 
newydd.  
 

Gofynnodd y Cynghorydd Hywel Lewis am eglurhad o'r term ‘ysgol pob oed’ a 
dywedwyd wrtho ei fod, yn yr achos hwn, yn golygu uno ysgol fabanod ac ysgol 
GS iau i ffurfio ysgol gynradd newydd cyfrwng Saesneg i ddisgyblion 4-11 oed. 
 
Roedd y Cynghorydd David Selby yn hapus gyda'r broses ymgynghori a chyda'r 
cynnig. Gofynnodd am sicrwydd na fyddai llithriad ac mai'r canlyniad yn y pen 
draw fyddai ysgol newydd. Cadarnhaodd yr Aelod Portffolio hyn gan nodi y 
byddai'r cyngor yn gallu cael gafael ar gyllid ysgolion yr 21ain ganrif. 
 
Mynegodd y Cynghorydd Stephen Hayes bryder nad oedd unrhyw 
gydnabyddiaeth yn yr adroddiad bod yr ysgolion wedi'u lleoli yng nghanol y 
campws ar gyfer Prosiect Lles Gogledd Powys. Cyfeiriodd at gyfarfod y Cabinet 
ar 17 Medi 2019 pan roddwyd addewid y byddai unrhyw benderfyniad am 
adeilad ysgol newydd yn y dyfodol yn cael ei ddwyn yn ôl i'r Cabinet ei ystyried 
fel rhan o'r drafodaeth ehangach am y safle a Phrosiect Lles Gogledd Powys. 
Nododd nad y Cyngor oedd yr unig sefydliad a oedd yn ymwneud â'r Prosiect ac 
y gallai partneriaid fod yn bryderus pe gwelid bod y cyngor yn gwneud 
penderfyniadau ar ei ben ei hun. Dywedodd yr Aelod Portffolio fod yr adroddiad 
yn delio ag uno'r ddwy ysgol yn unig a chadarnhaodd y byddai angen trafodaeth 
ehangach ar ddatblygiad y safle. Byddai'r adroddiad i'w ystyried gan y Cabinet yn 
cael ei ddiwygio i adlewyrchu'r pwynt hwn. Cadarnhawyd hefyd bod y 
gwasanaeth ysgolion yn gweithio'n agos gyda’r tîm prosiect ac y byddai angen i 
gynlluniau ar gyfer datblygu'r safle gael eu cymeradwyo gan y Cabinet. 
 
Gofynnodd y Cynghorydd Gareth Ratcliffe a ymdriniwyd â'r holl wrthwynebiadau 
a godwyd yn yr ymgynghoriad. Dywedwyd wrtho yr ymatebwyd i'r holl faterion a 
godwyd ac y byddai cyfle i dderbyn gwrthwynebiadau pellach yn ystod cam nesaf 
y broses.  
 
Gofynnodd y Cynghorydd Lucy Roberts am sicrwydd na fyddai'r cynnig hwn yn 
cyfyngu ar gyfleoedd pellach i ad-drefnu a chadarnhaodd yr Aelod Portffolio na 
fyddai.  
 
Dywedodd y Cynghorydd Elwyn Vaughan ei fod wedi cyflwyno cynnig ar gyfer y 
cyfarfod nesaf a fyddai’n dileu’r gofyniad i’r Cyngor gyfarfod ac ystyried cynigion 
ar gyfer ad-drefnu ysgolion cyn iddynt gael eu hystyried gan y Cabinet. 
Cefnogwyd ef yn hyn o beth gan y Cynghorydd Michael Williams.  
 
Datganiad gan yr Arweinydd  
Diolchodd yr Arweinydd i'r holl staff a oedd wedi bod yn ymwneud â'r Etholiad 
Cyffredinol ac yn benodol y tîm etholiadol dan arweiniad Sandra Matthews. 

 
 
 

Y Cynghorydd Sir B Baynham (Cadeirydd) 


